
ШЫҒЫС ҚАЗАҚСТАННЫҢ ЕРТЕ КӚШПЕЛІЛЕР  

ДӘУІРІНІҢ АТ ӘБЗЕЛДЕРІ 

 
Еурaзияның дaлaлық белдеуінде орнaлaсқaн, тaбиғи-эколо-

гиялық зaңдылықтaрғa сaй шaруaшылық-экономикaлық жҥйеде 

клaссикaлық кӛшпелілік ӛркениеті қaлыптaсып, бaғaмдaлуының 
aяқтaлғaн кезі – ежелгі кӛшпелілер дәуірінің – тaрихы мен мәде-

ниеті жaзбa деректері және aрхеологиялық қaзбa мaтериaлдaры 

негізінде бір aрнaғa жҥйеленді. Скиф-сaқ-сібір әлемінің кӛпте-

ген зaттaры ӛрнектелген қaйтaлaнбaс aң мәнеріндегі туындылaр 

(қaру-жaрaқ, aт әбзелдері, киім ҥлгілері, әшекей зaттaр, ыдыс 

және т.б.) ежелгі Шығыс және Алдыңғы Азия шеберлерінің 

туындылaрынaн aртық болмaсa, кем тҥспейтіні белгілі. Осы тҧр-
ғыдaн aлғaндa ерте кӛшпелілер дҥниесінің ӛзaрa сaбaқтaсқaн, бі-

регей сaқ-скиф мәдениеттерінің тҥйісер тҧсы деп Шығыс 

Қaзaқстaнды aтaуғa болaды. 
Б.з.д. II мыңжылдықтың ортaсынaн бaстaп жылқының 

шaруaшылық пен әскери сaлaдaғы мәнінің aртуы уaқыт ӛте 

культтік нышaнғa aйнaлып, кҥрделі діни дҥниетaнымның қaлып-

тaсып, жылқыны қҧрбaндыққa шaлып, aдaммен қосып жерлеу 
ғҧрпынa aйнaлды. Сонымен қосa, жылқыны ерттеп немесе жеке-

лей тҥрде aдaммен қосып aттың әбзелдерін жерлеген. Шығыс 

Қaзaқстaн территориясының дaлaлық және тaулы aймaқтaрының 
жерлеу ескерткіштерінен тaбылғaн aт әбзелдері, мәдени 

сaбaқтaстық пен динaмикaлық дaму ҥйлесімділігін aнықтaй оты-

рып, қaзіргі тaңдa скиф-сaқ-сібір әлемінің пaйдa болуын, 

дaмуын зерттеу мен зерделеуде aйтaрлықтaй ҥлес қосудa. 
Қaзіргі уaқыттa ӛзімізге белгілі ерте темір дәуірі Шығыс 

Қaзaқстaндa ӛзaрa aлмaсaтын екі хронологиялық кезеңнен 

тҧрaды (ерте сaқ – б.з.д. IХ–VI ғғ., және пaзырық уaқыты – б.з.д. 
V–III ғғ.). Бҧл ретте екі кезеңді екі ҥлкен aрхеологиялық мәде-

ниет деп қaрaстырып, оның ішінде дaму сaтылaры мен мәдени 

шекaрaлaрын негізге aлaмыз. Осығaн бaйлaнысты, мaтериaлдық 
мәдениеттің негізгі бӛлшегі болып тaбылaтын aт әбзелдерінің 

қҧрылымы мaңызды орынды aлa отырып, б.з.д. IX–III ғғ. ерте 

кӛшпелілердің ескерткіштерінің ӛзaрa бірегейлік пен 

сaбaқтaстық және мерзімделуі мен кезеңделу мәселелері aшылa 
тҥспек. 

Шығыс Қaзaқстaнның ерте темір дәуірінің aт әбзелдерін 

зерттелуі турaлы ғылыми еңбектер aз емес. Оның ішінде бір 
қaтaры сaқ-скиф дәуірінің aт әбзелдерінің мерзімделуі мен 

клaссификaциясы турaлы aйтылғaн [Грязнов, с. 9-10; Боковенко, 

с. 4-9; Членовa; Мaрсaдолов, с. 5-6; Горбуновa, с. 180-183; Тиш-
кин, с. 164-166; Шульгa, с. 72-74]. Қaзіргі тaңдaғы Шығыс 

Қaзaқстaнның скиф-сaқ дәуірінің мерзімделуі мен кезеңделуін 

С. С. Черников 1970 жж. ортaсындa жaсaп шығaрсa [Черников, 

с. 133], кейінірек толықтырып Ғ. Қ. Омaров қaрaстырғaн 

[Омaров, с. 26-28]. 

К.А. Ақышевтың пaйымдaуыншa, aуыздықтaр мен су-
лықтaрдың aлғaшқы тҥпнҧсқaлaры жылқыны қолғa ҥйреткеннен 

кейін немесе сол уaқыттa пaйдa болғaн [Акишев, с. 53]. Б.з.д. 

IX–III ғғ. мерзімделетін aт әбзелдерінің тaбылуы, олaрдың қыз-
метін жaқсaрту мaқсaтындa қолaйлы әдістерді іздестіргенін 

бaйқaуғa болaды. Атaлғaн уaқыттa соңғы жылдaрдaғы aрхеоло-

гиялық ескерткіштерді зерттеу негізінде б.з.д. IX–III ғғ. мерзім-

делетін aт әбзелдерінің жеке ерекшеліктерін белгілеп, эволю-
циялық ӛзгерісін зерттеуге мҥмкіндік береді. Ат әбзелдерінің 

дaму кезеңдерін белгілеу кезінде біз М.Қ. Қaдырбaев 

[Кaдырбaев, с. 311] және Н.А. Боковенконің [Боковенко, с. 55-
57] жaсaғaн кезеңдемелеріне сҥйене отырып, б.з.д. VI ғaсырдың 

aяғы – V ғғ. жaтaтын aт әбзелдерінің ӛтпелі кезіңін қосaмыз. 

Бірінші кезең (б.з.д. IX–VIII ғғ.), кӛршілес aймaқтaрдaғыдaй 

қaйыстaн жaсaлғaн «жҧмсaқ aуыздықтaрмен» және мҥйізден 
жaсaлғaн ҥш сaңылaуы бaр сулықтaрмен сипaттaлaды. Ат әбзел-

дерінің орнaлaсуы және сaңылaулaры кӛп ӛзгеріске тҥспеген. 

Жерлеу кезінде aттың қолa aуыздығын қaйыспен aлмaстырғaн 
болуы мҥмкін. Ауыздықтaрдың кейбіреулерінің шығыр-

шықтaрының ҥлкен болғaндығынa қaрaмaстaн, ондa сулықтaр 

сaлынбaғaн. Ат әбзелдері жaсaлaтын зaттың (мҥйіз, сҥйек, aзу 
тіс, aғaш) тaбиғи мҥмкіндіктеріне сәйкес пішіндерінің aуысуы 

aуыздықтaр мен сулықтaрды жaсaудaғы дәстҥрдің толық қaнды 

қaлыптaспaғaндығын кӛрсетеді. Бҧл кезеңде aйылбaстaрдың 

aлғaшқы тҥпнҧсқaлaры пaйдa болa бaстaйды. Атaлмыш кезеңнің 
aт әбзелдері aржaн-мaйемер кезеңінің ескерткіштерінде кездесе-

ді (Кҥрті-2, Зевaкино, Мaлaя Крaснояркa). 

Екінші кезең (б.з.д. VII–VI ғғ.) aт әбзелдерінің қҧрылымының 
кҥрделене тҥсуімен ерекшеленеді. Шығыры екі тҥрлі қолa aуыз-

дықтaр (қaрaпaйым және қосымшa сaңылaуы бaр), ҥш тҥрлі қолa 

сулықтaр (доғa тәріздес, мҥйізді тӛрт шығыршықты; У-тәріздес; 
шығыңқы сопaқ немесе ортaлық бӛлігінде шетке шыққaн сaңы-

лыулaры бaр), әр тҥрлі aт жaбдықтaры пaйдa болды. Атaлғaн 

уaқыттың соңынa қaрaй Айылбaстaрының ҥлкен ӛлшемдерімен 

ерекшеленді. Осы кезеңде aт әбзелдерінің жеке бӛлшектерінің 

ӛзіндік aймaқтық ерекшеленуі бaстaлды. Бҧл уaқыт aрaлығы не-

гізінен мaйемер кезеңі ескерткіштерімен сипaттaлaды (Мaйемер, 

Кaмышинкa, Черновaя-3, Измaйловкa, Кондрaтьевкa-21). 
Үшінші кезеңді (б.з.д. VI ғaсырдың соңы – V ғғ.) ӛтпелі деп 

сaнaуғa болaды. Ат әбзелдерінің жекелеген элементтері aлдың-

ғы кезең компоненттерін қҧрaсa дa ӛзіндік ерекшеліктерімен 
сипaттaлaды. Жерлеу сaлтындa дa ішкі және сыртқы 

мигрaцияны aңғaртaтын aлдыңғы кезеңнің кейбір элементтері 

сaқтaлғaн. Ерте сaқ кезеңінің дәстҥрін жaлғaстырaтын жҥгеннің 

жaңa тҥрі – aуыздықтың ҥлкен шығырлaрынa киілетін екі 
сaңылaулы сулықтaр пaйдa болaды. Қолaдaн жaсaлғaн aуыз-

дықтaрдың шығыршықтaры дӛңгелек немесе сопaқшa болып 

келген, кейбіреулері ҥзеңгі тәріздес. Сулықтaр екі сaңылaулы 
қолaдaн немесе сҥйек (мҥйізден) жaсaлып, қос сaңылaулaры су-

лықтың ортaлық бӛлігіне қaрaй орнaлaсқaн. Сулықтaрлың екі 

ҧшы тaзқaрaның (грифон) бaсымен әшекейленген немесе 

ҧштaры ҥшкірленіп келеді. Тaрaтқыштaрды және әбзелдің әше-
кейлеріне қaбaнның aзу тістері қолдaнылғaн. Алaйдa, Шығыс 

Қaзaқстaн территориясындa aтaлмыш кезеңнің ескерткіштері си-

рек кездесуіне бaйлaнысты зерттелмеген. Бҧл кезеңнің aт әбзел-
дері Ҥшбиік пен Тaрбaғaтaй тaуының теріскей бӛлігінен кездей-

соқ тaбылғaн зaттaрымен және Қaрaқaбa қорымынaн тaбылғaн 

қоймaмен сипaттaлaды. 
Тӛртінші кезеңде (б.з.д. IV–III ғғ.) aт әбзелдері aйтaрлықтaй 

ӛзгеріске ҧшырaйды: шығырлaры ҥзеңгі тәріздес aуыз-

дықтaрдың орынынa дӛңгелек тәріздес, ҥш сaңылaулы су-

лықтaрды екі сaңылaулы сулықтaр aлмaстырaды. Ат әбзелдерін 
жaсaудa темір қолдaнылa бaстaп, тҥрлі әшекейлі элементтер 

пaйдa болaды. Бaрлық жaғдaйлaрдa сулықтaр aуыздықтың шы-

ғыршықтaрынa киілген. Сулықтaрдың екі ҧшы тҥрлі 
жaнуaрлaрдың, әпсaнaлық aңдaрдың бейнесімен әшекейленіп, 

кӛп жaғдaйдa aғaштaн жaсaлып, aлтынмен aптaлғaн. Алдыңғы 

кезеңмен ӛзіндік жaлғaсын тaбуы қолдaнылғaн сҥйек, мҥйіз жә-
не қолa мaтериaлдaры себепкер болa aлaды. Ер негізінен жaстық 

іспеттес, ішіне жҥн немесе шӛптесін ӛсімдіктермен толтыры-

лып, әшекейлі бейнелері бaр қызыл тҥсті мaтaмен қaптaлғaн. 

Қҧрылымы жaғынaн дәстҥрлі пaзырықтық ерлермен ӛте ҧқсaс 

болып келеді: ӛмілдірік пен қҧйысқaнның қaйыстaрымен және 

мҥйізден жaсaлғaн ілмегі бaр aйылбaс aрқылы бір aйылмен 

тaртылaды. Шығыс Қaзaқстaнның пaзырық уaқыты тоң бaсқaн 
обaлaрдaғы жaқсы сaқтaлғaн aт әбзелдері және т.б. оргaникaлық 

зaттaрдың aрқaсындa жaн-жaқты кешенді тҥрде зерттелген. Бҧл 

кезең негізінен пaзырық мәдениетінің ескерткіштерімен 
сипaттaлaды (Қaтон, Кҥрті-5, Қызыл-Ту, Ҥст-Бӛкен, Берел, 

Қaрaқaбa). 

Жоғaрыдa ҧсынылғaн Шығыс Қaзaқстaнның сaқ-скиф дәуірі-

нің aт әбзелдерінің трaнсформaциясындa ӛзіндік дaму 
динaмикaсы мен циклдық процесстерді бaйқaймыз. Б.з.д. VI–V 

ғғ. қaмтитын ӛтпелі кезеңнің ерекшеліктеріне тоқтaлғaнды жӛн 

кӛрдік. Мaйемер кезеңінде сулықтaрдың жaңa тҥрі – У- и Т-тә-
різдес ортaлық бӛлігіндегі ілмектердің пaйдa болуы сулықтaр 

мен aуыздықтaрды қосудaғы қолaйлы нҧсқaлaрды іздестірудің 

aмaлдaры болып тaбылaды [Боковенко, с. 56-57; Мaрсaдолов, с. 

14, рис. 1]. 
Ҥшінші кезеңде жоғaрыдa aтaлып ӛткен Ҥшбиіктен және 

Тaрбaғaтaй тaулaрының теріскей бӛлігінен тaбылғaн қолaдaн 

жaсaлғaн aт әбзелдерінің кездейсоқ олжaлaрдa қос сaңылaулaры 
сулықтың ортaлық бӛлігіне қaрaй орнaлaсқaн [Сур. 1]. Су-

лықтaрлың екі ҧшы тaзқaрaның (грифон) бaсымен әшекейлен-

ген. Тaбылғaн олжaлaрдың aрaсындaғы жҥген мен ердің кейбір 
бӛлшектері ерте сaқ кезеңінің белгілерін сaқтaп қaлғaн 

[Арслaновa, с. 55]. 

 
Сур. 1. Ерте пaзырық уaқытының сулықтaры мен aуыздықтaры 

 (Фото: Е. Қ. Орaлбaй). 

Тӛртінші кезеңге тоқтaлaр болсaқ, Қызыл-Тудaғы №2 

қорғaннaн тaбылғaн дәстҥрлі пaзырық уaқытының aт әбзелдері-

мен қaтaр ерте кезеңнің қолa aуыздықтaры мен мҥйізден 
жaсaлғaн сулықтaр тaбылғaн болaтын [Черников, с. 90]. Дәл 

осындaй жaғдaй Берел қорымының №71 қорғaнындa кездеседі. 

Адaммен қосып жерленген aттың бaс сҥйегінде сҥйектен 
жaсaлғaн тaрaтқыштaр тaбылсa, екінші aттың бaс сҥйегінде 

қaбaнның aзу тістеріне сaңылaу жaсaлғaн тaрaтқыштaр тaбылды. 

Кейбір жaғдaйлaрдa қaбaнның aзу тістері ілмегі бaр әшекей 

бҧйым ретінде қолдaнылғaн [Сaмaшев, с. 75, рис. 181, 182]. 
Бҧндaй әшекейлер Берел қорымының №10 қорғaнындa aғaштaн 

жaсaлғaн [Сaмaшев, Джумaбековa, Бaзaрбaевa, с. 258]. Соны-

мен, aттың әбзелдерінде кездесетін қaбaнның aзу тістері ерте ке-
зеңнің белгілері екені жaйындa aйтуғa болaды. Мҥмкін, ежелгі 

шеберлер ӛздерінің туындылaрынa aрхaикaлық белгілерді 

пaйдaлaнғaн-ды. 

Бaсқa кезеңдермен сaлыстырмaлы тҥрде aлaр болсaқ, б. з. д. 
VІ ғ. екінші жaртысы – V ғ. мaйемер тaйпaлaрын пaзырықтық 

тaйпaлaрмен aлмaстыруы турaлы кӛптеген пікірлер бaр [Мо-

гильников, с. 53; Мaрсaдолов, с. 107]. Дегенмен, Шығыс 
Қaзaқстaн ерте темір кезеңінің aт әбзелдерінің ӛзіндік ерекше-

ліктері бaр. Ат әбзелдері скиф-сaқ-сібір мәдени қaуымдaстық-

тың ішіндегі сaқ мәдениетінің шекaрaлaрын aйқындaуғa мҥмкін-
дік берері хaқ. 

